
1808ാമതിൽ പിയെമൊന്ത് രാജ്യത്തിൽ ഒരു ചെറിയ ഭൂകമ്പസഹിതം
 പീരങ്കി വെടിപോലെ ഉള്ള അടികൾ സംഭവിച്ചു.

ഈ വക ശബ്ദങ്ങൾ കൂടാതെ ഭൂകമ്പത്തോടു പ്രത്യേകം പലപ്പോഴും
 ഭയങ്കരമായ മൂടൽമഞ്ഞു ചേൎക്കപ്പെടുന്നു. 1783ാമതിൽ കലാപ്രിയ രാജ്യ
ത്തിൽ ഒരു വലിയ ഭൂകമ്പം അയിസ്പന്ത ദ്വീപിൽ സ്തപൂർ യേക്കൽ തീ
 മലയിൽ തീജ്വാല ഉണ്ടായപ്പോൾ യൂരോപ്പ ആസ്യ ഖണ്ഡങ്ങളുടെ ഓ
രോ വലിയ അംശം മൂടൽ മഞ്ഞുകൊണ്ടു മൂടപ്പെട്ടിരുന്നു. 1831ാമതിലെ
 ഭൂകമ്പം ഒരു വലിയ മൂടൽ മഞ്ഞുകൊണ്ടു യൂരോപ്പയെ മുഴുവനും മൂടി
വെച്ചു.

ചിലപ്പോൾ ഭൂകമ്പങ്ങൾ വലിയ കാററുകൾ ഇടിമഴകൾ എന്നിവ
യോടു കലരുന്നതു കൂടാതെ ചില ഭൂസ്ഥലങ്ങളിൽനിന്നു വിഷവായുക്കളെ
യും തീജ്വാലകളെയും ആവികളെയും പുറപ്പെടീക്കുന്നു.

ഭൂകമ്പത്തിന്റെ മുന്നടയാളങ്ങൾ ഒട്ടും തിട്ടമില്ലാത്തവയാകുന്നു. അ
വ പലപ്പോഴും മുന്നറിവു കൂടാതെ ഉണ്ടായി വരുന്നു, എന്നിട്ടും ചില മൃ
ഗങ്ങൾ ഭൂകമ്പത്തിന്റെ ആസന്ന കാലം പലപ്പോഴും ബോധിക്കുന്നു.
 പ്രത്യേകമായി ഗുഹകളിൽ പാൎക്കുന്ന മൃഗങ്ങൾ തന്നെ. അവ പാൎപ്പിട
ങ്ങളിൽനിന്നു പുറത്തേക്കു വന്നു, വളരെ സുഖക്കേടു കാട്ടുന്നു. നെയാ
പൽ രാജ്യത്തിൽ പ്രത്യേകം പന്നികൾ ഭൂകമ്പത്തിൻ മുമ്പെ സ്വസ്ഥത
യില്ലാത്ത ചില ചേഷ്ടകളെ കാണിച്ചുപോൽ.

നാം അറിയുന്നവറ്റിൽ അതിഭയങ്കരമായ ഭൂകമ്പങ്ങൾ ഏററവും ചു
രുക്കം. ചിലവ ഒരു നിമിഷംകൊണ്ടു തീൎന്നു പോകുന്നു. തീമലകൾ അട
ത്തുണ്ടെങ്കിൽ ഭൂകമ്പത്തിന്നു കാരണമായിരിക്കുന്ന ആവികൾ ഭൂമിയുടെ അ
ന്തർഭാഗത്തിൽനിന്നു പോയിപോകാം. അതിനാൽ ദീൎഘമായ ഭൂകമ്പം സം
ഭവിക്കാൻ പാടില്ല. എങ്കിലും ഇതില്ലെങ്കിൽ ഭൂമിയുടെ അകത്തടങ്ങിയ
 ആവികൾക്കു തെറ്റി പോവാൻ വഴിയില്ലായ്കകൊണ്ടു ഭൂകമ്പം പലപ്പോ
ഴും ചില മാസങ്ങളിൽ ആയി വന്നേക്കാം സപൊയി (Savoy) രാജ്യത്തിൽ
 1807ാമതിലെ ഭൂകമ്പം 7 ആഴ്ചയോളവും 1822ാമതിൽ സൂരിയ രാജ്യത്തുണ്ടാ
യ ഭൂകമ്പം ഏകദേശം 15 മാസത്തോളവും കലാപ്രിയ രാജ്യത്തിലെ മൊ
ന്തെലെയൊനെ പട്ടണത്തിൽ ഭൂകമ്പം 4 സംവത്സരത്തോളവും നിന്നു.
 സാധാരണമായി ചെറിയ ഭൂകമ്പം ഏററം ആപൽകാരമുള്ളതു എന്നു
 പറയാം. പലപ്പോഴും ഭൂകമ്പങ്ങൾ അഗ്നിപൎവ്വതങ്ങളുടെ ചേഷ്ടകളോടു
 കലൎന്നിരിക്കുന്നു. ഭൂമിയുടെ അകമെ കിടക്കുന്ന ആവികൾ തീമലകളൂടെ
 കടന്നു പോകുന്നു. വെസുവിയൂസ് എത്ത്ന എന്ന ഇതല്യ രാജ്യത്തിലുള്ള
 തീമലകൾ 1711 തുടങ്ങി നിശ്ചലമായി ശമിച്ചിരുന്നപ്പോൾ ഇതല്യ രാജ്യ
ത്തിൽ അനേക ഭൂകമ്പങ്ങൾ സംഭവിച്ചു. എങ്കിലും 1778ാമതിൽ വെസു

